
				এই পাতাটির মুদ্রণ সংশোধন করা প্রয়োজন। 
'Se
নাশ করে, অতএব অন্ধকারে গমন করিলে তোকে সকলে দেখিতে পাইবে ), ধনি, স্বভাবের বিরোধ (অন্ধকারের এবং আলোকের স্বভাবসিদ্ধ বিরোধ ) দূরে পরিত্যাগ কর, উঠিয়া যেখানে মুরারি ( সেখানে ) চল।
৭-৮। দূতীর বচন হিত করিয়া মানিল, পঞ্চবাণ কলাপ চালক হইল। বিদ্যাপতি কবি কহিতেছে কামিনীশ্রেষ্ঠ হরি অভিসারে চলিল ।
\OS X
( সর্থীর উক্তি ) অবহু রাজপথে পুরজন জাগি । চাদকিরণ জগমণ্ডল লাগি ॥ ২ ।
সহএ ন পারয় নব নব নেহ । হেরি হেরি সুন্দরি পড়লি সন্দেহ ॥ ৪ ।
কামিনি কয়ল কতহু পরকার। পুরুষক বেশ কয়ল অভিসার ॥৬। ধৰ্ম্মিল লোল বুট করি বন্ধ। পহিরল বসন আন করি ছন্দ ॥ ৮ । অম্বরে কুচ নহি সম্বরু ভেল। বাজন যন্ত্র হৃদয় করি লেল ॥ ১০ । ঐসন মিলল কুঞ্জক মাঝ । হেরি ন চিহ্নই নাগর রাজ ॥ ১২। হেরইত মাধব পড়লহি ধন্দ । পরশি ভাঙ্গল হৃদয়ক দন্দ ॥ ১৪ । ভনই বিদ্যাপতি স্থন বর নারি। দুধ সমুদ জনি রাজ মরালি ৷৷ ১৬।
কীৰ্ত্তনানন্দ । ১ । পুরুজন—নগরবাসী। জাগি—জাগিয়া
মুহিয়াছে ।
১-২। এখনও রাজপথে নগরবাসীরা জাগিয়া রহিয়াছে, চন্দ্রকিরণ জগৎ মণ্ডলে লাগিয়া রহিয়াছে ( জ্যোৎস্নায় সমস্ত স্পষ্ট দেখা যাইতেছে) ।
বিদ্যাপতি ।
৪ । সন্দেহ—সংশয়, যাতনা । ৩-৪ নুতন প্রেমে গৃহে থাকিতে শাস্তি হয় না, দেখিয়া দেখিয়া ( চন্দ্র কখন অস্তমিত হয় তাহার অপেক্ষা করিয়া ) সুন্দরী সংশয়ে পড়িল ( তাহার
অত্যন্ত যন্ত্রণা হইল ) ।
৫ । কতহু—কতই । পরকার-প্রকার, উপায় ।
৫-৬ । কামিনী কতই উপায় করিল, পুরুষের বেশে অভিসার করিল।
৭ । ধৰ্ম্মিল—ধন্মিল্ল, খোপা ; গীতগোবিন্দে– সাকুতস্মিতমাকুলাকুলগলদ্ধৰ্ম্মিল্লমুল্লাসিত। ধন্মিল্ল— কেশ ; শৃঙ্গারতিলকে—বা দ্বেী চ মৃণালমাস্তকমলং .. নেত্র সফরং ধান্মল্পশৈবালকম্। লোল—শিথিল, আলুলায়িত। বুট-কুট, চুড়া ।
৮। পহিরল—পরিধান করিল। আন—অন্ত ।
झन-ईॉल ।
৭-৮। মুক্তবেণী ( পুরুষের মত) চুড়া করিয়া বাধিল ; পরিধেয় বস্ত্র অন্য ছাদ করিল ( পুরুষের মত করিয়া পরিল ) ।
৯ । সম্বরু—সন্থত, সামলান, আবৃত। ৯-১• । ( পুরুষের মত করিয়া বস্ত্র পরাতে ) বসনে পয়োধর আবৃত হইল না, (অতএব ) বাদন যন্ত্র বক্ষে করিয়া লইল ।
১১-১২ । এমন করিয়া ( এই বেশে ) কুজের মাঝে মিলিল (উপনীত হইল ) ; নাগররাজ দেখিয়া চিনিতে পারিল না ।
১৩ । পড়লহি ধন্দ—সংশয়ে পড়িল । ১৩-১৪ দেখিয়া মাধব সংশয়ে পড়িল ; স্পর্শ করিয়া হৃদয়ের বিবাদ ভাঙ্গিল (তখন চিনিতে পারিল ) ।
১৫-১৬ । বিদ্যাপতি কহিতেছে, শুন নারীশ্রেষ্ঠ, হুঞ্জ সমুদ্রে যেন রাজমরালী ( যাইতেছে )।

